
(2) ɍ ɫɜɪɯɭ ɜɨђɟʃɚ ɫɬɚɬɢɫɬɢɱɤɢɯ ɩɨɞɚɬɚɤɚ ɢɡ ɨɛɥɚɫɬɢ 
ɨɛɪɚɡɨɜɚʃɚ ɢ ɭ ɫɜɪɯɭ ɚɧɚɥɢɡɟ ɪɟɡɭɥɬɚɬɚ ɩɪɢɡɧɚɜɚʃɚ, 
ɧɚɞɥɟɠɧɢ ɨɪɝɚɧɢ ɡɚ ɩɪɢɡɧɚɜɚʃɟ ɞɚʄɟ ɐɂɉ-ɭ ɩɪɢɫɬɭɩ 
ɩɨʁɟɞɢɧɚɱɧɢɦ ɩɨɞɚɰɢɦɚ ɤɨʁɢ ɫɟ ɨɞɧɨɫɟ ɧɚ ɩɨɫɬɭɩɤɟ 
ɩɪɢɡɧɚɜɚʃɚ. 

(3) Ⱥɥɬɟɪɧɚɬɢɜɧɨ, ɨɪɝɚɧ ɡɚ ɩɪɢɡɧɚɜɚʃɟ ɞɨɫɬɚɜʂɚ ɐɂɉ-ɭ 
ɝɨɞɢɲʃɢ ɢɡɜʁɟɲɬɚʁ ɨ ɪɟɡɭɥɬɚɬɢɦɚ ɩɪɢɡɧɚɜɚʃɚ. 

ɑɥɚɧ 12. 
(Ɂɚɜɪɲɧɟ ɨɞɪɟɞɛɟ) 

(1) Ʉɜɚɥɢɮɢɤɚɰɢʁɟ ɫɬɟɱɟɧɟ ɭ ɪɟɩɭɛɥɢɤɚɦɚ ɛɢɜɲɟ 
Јɭɝɨɫɥɚɜɢʁɟ ɩɪɢʁɟ 4. ɚɩɪɢɥɚ 1992. ɝɨɞɢɧɟ, ɧɢɫɭ ɩɪɟɞɦɟɬ 
ɩɨɫɬɭɩɤɚ ɩɪɢɡɧɚɜɚʃɚ, ɤɚɨ ɢ ɨɛɪɚɡɨɜɧɟ ɢɫɩɪɚɜɟ ɱɢʁɟ 
ɚɭɬɨɦɚɬɫɤɨ ɩɪɢɡɧɚɜɚʃɟ ʁɟ ɩɪɨɩɢɫɚɧɨ ɩɨɫɟɛɧɢɦ 
ɫɩɨɪɚɡɭɦɢɦɚ ɩɨɬɩɢɫɚɧɢɦ ɢɡɦɟђɭ Ȼɨɫɧɟ ɢ ɏɟɪɰɟɝɨɜɢɧɟ ɢ 
ɞɪɭɝɢɯ ɡɟɦɚʂɚ. 

(2) ɉɨɫɬɭɩɰɢ ɩɪɢɡɧɚɜɚʃɚ ɡɚɩɨɱɟɬɢ ɩɪɢʁɟ ɫɬɭɩɚʃɚ ɧɚ ɫɧɚɝɭ 
ɨɜɨɝ ɉɪɚɜɢɥɧɢɤɚ/Ɂɚɤɨɧɚ ɡɚɜɪɲɢʄɟ ɫɟ ɩɪɟɦɚ ɨɞɪɟɞɛɚɦɚ 
ɪɚɧɢʁɢɯ ɩɪɨɩɢɫɚ ɨ ɩɪɨɮɟɫɢɨɧɚɥɧɨɦ ɩɪɢɡɧɚɜɚʃɭ. 

(3) Ɉɜɚʁ ɉɪɚɜɢɥɧɢɤ/Ɂɚɤɨɧ ɫɬɭɩɚ ɧɚ ɫɧɚɝɭ ɞɚɧɨɦ 
ɨɛʁɚɜʂɢɜɚʃɚ ɭ ″ɋɥɭɠɛɟɧɨɦ ɝɥɚɫɧɢɤɭ… 

(4) ɋɬɭɩɚʃɟɦ ɧɚ ɫɧɚɝɭ ɨɜɨɝ ɉɪɚɜɢɥɧɢɤɚ/Ɂɚɤɨɧɚ, ɫɬɚɜʂɚ ɫɟ 
ɜɚɧ ɫɧɚɝɟ ɉɪɚɜɢɥɧɢɤ/Ɂɚɤɨɧ ɨ ɩɪɢɡɧɚɜɚʃɭ…. 

(5) ɇɚ ɫɜɟ ɲɬɨ ɧɢʁɟ ɩɪɨɩɢɫɚɧɨ ɨɜɢɦ ɉɪɚɜɢɥɧɢɤɨɦ/Ɂɚɤɨɧɨɦ 
ɩɪɢɦʁɟʃɢɜɚʄɟ ɫɟ ɨɞɪɟɞɛɟ Ɂɚɤɨɧɚ ɨ ɭɩɪɚɜɧɨɦ ɩɨɫɬɭɩɤɭ… 

 

Ȼɪɨʁ: 
Ɇʁɟɫɬɨ ɢ ɞɚɬɭɦ: 

Ɇɉ _______________
ɩɨɬɩɢɫ ɨɜɥɚɲʄɟɧɨɝ ɥɢɰɚ 

 

 
Na osnovu člana 45. stav 1. alineja 7. Okvirnog zakona o 

visokom obrazovanju u Bosni i Hercegovini ("Službeni glasnik 
BiH", broj 59/07, 59/09), Centar za informiranje i priznavanje 
dokumenata iz oblasti visokog obrazovanja donosi 

PREPORUKE 
O KORIŠTENJU MODELA PROPISA O PRIZNAVANJU 

INOSTRANIH VISOKOŠKOLSKIH KVALIFIKACIJA 

I 
Preporuke o korištenju modela propisa o priznavanju 

inostranih visokoškolskih kvalifikacija (u daljem tekstu: 
Preporuke), donose se sa ciljem usklađivanja procedura 
priznavanja inostranih visokoškolskih kvalifikacija u Bosni i 
Hercegovini sa odredbama Konvencije Vijeća Evrope/UNESCO-a 
o priznavanju visokoškolskih kvalifikacija u evropskoj regiji - 
Lisabonska konvencija ("Službeni glasnik BiH", broj 16/03 - 
Međunarodni ugovori) i njenih pratećih dokumenata. 

II 
Priznavanje inostranih visokoškolskih kvalifikacija, u skladu 

sa važećim ustavnim i zakonodavnim okvirom u Bosni i 
Hercegovini, vrše nadležni organi za priznavanje Republike 
Srpske, kantona/županija u Federaciji Bosne i Hercegovine, Brčko 
Distrikta Bosne i Hercegovine, te stručna tijela visokoškolskih 
ustanova određena njihovim statutima (u daljem tekstu: organi 
nadležni za priznavanje). 

Kako bi se u Bosni i Hercegovini osigurao jasan, 
transparentan i koherentan postupak priznavanja, potrebno je da 
svi organi nadležni za priznavanje usvoje i primjenjuju zakonske i 
podzakonske propise u oblasti priznavanja inostranih 
visokoškolskih kvalifikacija usklađene sa Lisabonskom 
konvencijom i njenim pratećim dokumentima. 

III 
Centar za informiranje i priznavanje dokumenata iz oblasti 

visokog obrazovanja (u daljem tekstu: CIP), slijedeći najbolje 
prakse zemalja članica Evropskog prostora visokog obrazovanja, 
sačinio je Model propisa o akademskom priznavanju inostranih 

visokoškolskih kvalifikacija i Model propisa o profesionalnom 
priznavanju inostranih visokoškolskih kvalifikacija. 

IV 
Preporučuje se nadležnim obrazovnim vlastima i organima 

nadležnim za priznavanje da, koristeći Model propisa o 
akademskom priznavanju inostranih visokoškolskih kvalifikacija i 
Model propisa o profesionalnom priznavanju inostranih 
visokoškolskih kvalifikacija, donesu nove ili izmijene/dopune 
postojeće propise o priznavanju inostranih visokoškolskih 
kvalifikacija. 

V 
Preporučuje se nadležnim obrazovnim vlastima da svojim 

propisima akademsko priznavanje, to jest priznavanje u svrhu 
nastavka obrazovanja, povjere visokoškolskim ustanovama, a 
profesionalno priznavanje, to jest priznavanje u svrhu 
zapošljavanja, povjere upravnim organima nadležnim za pitanja 
visokog obrazovanja. 

VI 
Preporučuje se nadležnim obrazovnim vlastima i organima 

za priznavanje da u postupku donošenja novih, odnosno 
izmjena/dopuna postojećih propisa o priznavanju konsultuju CIP. 

VII 
Model propisa o akademskom priznavanju inostranih 

visokoškolskih kvalifikacija i Model propisa o profesionalnom 
priznavanju inostranih visokoškolskih kvalifikacija čine sastavni 
dio ovih Preporuka. 

VIII 
Ove Preporuke stupaju na snagu osmog dana od dana 

objavljivanja u "Službenom glasniku BiH". 

Broj 03-33-1-2010/2019 
31. decembra 2019. godine 

Mostar
Direktor 

Mr. Damir Ljubić, s. r.
 

MODEL PROPISA O AKADEMSKOM 
PRIZNAVANJU INOSTRANIH 

VISOKOŠKOLSKIH KVALIFIKACIJA 

Na osnovu člana………….(naziv zakona i/ili odgovarajućeg 
opšteg pravnog akta visokoškolske ustanove), …………..(naziv 
ovlaštenog organa visokoškolske ustanove), na …….sjednici 
održanoj ………….donio je 

PRAVILNIK 
O AKADEMSKOM PRIZNAVANJU INOSTRANIH 

VISOKOŠKOLSKIH KVALIFIKACIJA 

Član 1. 
Pravilnikom o akademskom priznavanju inostranih 

visokoškolskih kvalifikacija (u daljem tekstu: Pravilnik) uređuju 
se opšti uslovi, načini, postupak, minimalni kriteriji i organi za 
provođenje postupka priznavanja inostranih obrazovnih isprava, 
perioda studija, neformalnog obrazovanja i informalnog učenja na 
Univerzitetu u _______ (u daljem tekstu: Univerzitet). 

Član 2. 
(1) Cilj Pravilnika je olakšavanje međunarodne mobilnosti 

akademskog osoblja i studenata, te unaprjeđenje i 
olakšavanje postupaka priznavanja. 

(2) Postupak priznavanja zasnovan je na sljedećim principima: 
- svako lice ima pravo da zatraži priznavanje svoje 

inostrane obrazovne isprave, perioda studija, 
neformalnog obrazovanja i informalnog učenja; 

- postupak priznavanja je jednak za sve, nije dopuštena 
diskriminacija prema bilo kojoj stvarnoj ili 
pretpostavljenoj osnovi, kao što su: pol, rasa, seksualna 
orijentacija, fizički ili drugi nedostatak, bračno stanje, 

boja kože, jezik, vjeroispovijest, političko ili drugo 
mišljenje, nacionalno, etničko ili socijalno porijeklo, 
veza sa nekom nacionalnom zajednicom, imovina, 
rođenje, starosna dob ili neki drugi status odnosno bilo 
koja druga okolnost koja nije povezana sa vrijednošću 
inostrane obrazovne isprave čije se priznavanje traži; 

- kriteriji vrednovanja su transparentni i dosljedni što 
osigurava jednako priznavanje za sve podnosioce 
zahtjeva; 

- informacije o postupku priznavanja su dostupne 
podnosiocima zahtjeva; 

- iako priznavanje podrazumijeva pojedinačnu evalua-
ciju, jednom izvršeno vrednovanje istog studijskog 
programa vrijedi za sve sljedeće slučajeve, tako da je 
odluka o priznavanju uvijek racionalna i lako objaš-
njiva podnosiocu zahtjeva; 

- postupkom priznavanja podnosiocu zahtjeva se 
priznaju sva prava u pogledu nastavka obrazovanja kao 
u zemlji u kojoj je obrazovanje stečeno; 

- svaki podnosilac zahtjeva ima pravo žalbe na odluku o 
priznavanju. 

(3) U postupku priznavanja primjenjuju se i drugi principi i 
pravila u skladu sa preporukama Centra za informiranje i 
priznavanje dokumenata iz oblasti visokog obrazovanja (u 
daljem tekstu: CIP), Konvencijom Vijeća Evrope/UNESCO-
a o priznavanju kvalifikacija u visokom obrazovanju u 
evropskoj regiji ("Službeni glasnik BiH", broj 16/03 - 
Međunarodni ugovori) i njenim pratećim dokumentima, 
UNESCO-vom Preporukom o priznavanju studija i 
kvalifikacija u visokom obrazovanju (27. sjednica, Pariz, 
13.11.1993. godine), UNESCO-vim Smjernicama za 
priznavanje, validaciju i akreditaciju rezultata neformalnog i 
informalnog učenja, Revidovanim standardima i 
smjernicama za osiguranje kvaliteta u Evropskom prostoru 
visokog obrazovanja (Konferencija ministara odgovornih za 
visoko obrazovanje Evropskog područja visokog 
obrazovanja, Jerevan, maj 2015. godine) te drugim domaćim 
i međunarodnim propisima u oblasti visokog obrazovanja. 

Član 3. 
U Pravilniku se koriste pojmovi sa sljedećim značenjem: 
Obrazovna isprava je svaki stepen, diploma ili drugi 

certifikat izdat od nadležne vlasti, centara za obuku i usavršavanje 
i drugih ustanova kojim se potvrđuje da je nosilac obrazovne 
isprave završio, u potpunosti ili djelimično, odgovarajuće 
obrazovanje, stekao odgovarajuća znanja, vještine i kompetencije 
odnosno stekao određenu obrazovnu ispravu u skladu sa 
propisima zemlje u kojoj je izdata. 

Akademsko priznavanje inostrane obrazovne isprave je 
formalno potvrđivanje nivoa postignutog obrazovanja, stečenih, 
znanja, vještina i kompetencija podnosioca zahtjeva u svrhu 
studentskog pristupa daljim studijima što može uključivati 
priznavanje neformalnog obrazovanja i informalnog učenja te 
kratkih perioda obrazovanja vezanih za mobilnost. 

Priznavanje perioda studija je priznavanje kratkih perioda 
obrazovanja u inostranstvu sa ciljem nastavka obrazovanja na 
Univerzitetu. 

Formalno obrazovanje je obrazovanje koje se odvija i stiče u 
okviru organizovanog i strukturisanog konteksta učenja, u 
obrazovnim ustanovama i prema verifikovanim programima, a 
završava izdavanjem javne isprave o stečenom stepenu 
obrazovanja, odnosno o stečenoj i opštepriznatoj kvalifikaciji. 

Neformalno obrazovanje je obrazovanje koje se stiče van 
zvaničnog obrazovnog sistema, ali se odvija u okviru fleksibilno 
strukturisanog konteksta učenja usmjerenog na osposobljavanje za 
rad i druge socijalne aktivnosti, kao i lični razvoj. Ovo 
obrazovanje ne vodi sticanju opšte priznate javne isprave, ali se 

može okončati formalizovanom provjerom ishoda učenja, 
odnosno stečenih znanja, vještina i kompetencija, te sticanjem 
odgovarajuće isprave o tome. 

Informalno učenje je učenje koje je rezultat svakodnevnih 
životnih aktivnosti vezano za rad, porodicu i odmor. Nije 
strukturisano i ne završava se sticanjem isprave. 

Član 4. 
(1) Predmet priznavanja su obrazovne isprave o započetom ili 

završenom obrazovanju u inostranstvu te drugi dokazi o 
stečenom znanju vještinama i kompetencijama koje njenim 
nosiocima omogućavaju pristup vrednovanju postignutog 
nivoa obrazovanja, u svrhu nastavka studiranja na 
Univerzitetu. 

(2) Postupku priznavanja ne podliježu isprave o kvalifikacijama 
stečene u bivšim republikama SFRJ prije 06. aprila 1992. 
godine, kao ni isprave čije je automatsko priznavanje 
regulisano posebnim sporazumima. 

Član 5. 
(1) Pravo na priznavanje, pod uslovima predviđenim ovim 

Pravilnikom, imaju državljani Bosne i Hercegovine, strani 
državljani, lica bez državljanstva, azilanti, lica kojima je 
priznat izbjeglički status te lica kojima je priznat status 
supsidijarne zaštite. 

(2) Pravo na priznavanje, pod uslovima predviđenim ovim 
Pravilnikom, imaju i lica koja iz opravdanih razloga i uprkos 
njihovim istrajnim naporima ne mogu dokumentovati 
obrazovne isprave, periode studija, neformalno obrazovanje 
i informalno učenje, za koje zahtijevaju da im se prizna. 

(3) Priznavanje licima iz stava (2) ovog člana vrši se u 
posebnom postupku, u skladu sa Preporukama CIP-a o 
priznavanju inostranih visokoškolskih kvalifikacija u Bosni i 
Hercegovini licima sa nedovoljnom dokumentacijom ili bez 
dokumentacije, te se ne primjenjuju odredbe ovog Pravilnika 
u pogledu potrebne dokumentacije. 

Član 6. 
(1) Postupak priznavanja pokreće se zahtjevom lica koje svoje 

obrazovanje želi da nastavi na Univerzitetu. 
(2) Zahtjev se podnosi na obrascu koji je priložen ovom 

Pravilniku te čini njegov sastavni dio. 
(3) Uz zahtjev za priznavanje obrazovne isprave prilažu se 

sljedeći dokumenti: 
- obrazovna isprava u originalu ili svaki drugi dokaz o 

stečenom obrazovanju odnosno stečenom znanju, 
vještinama i kompetencijama kojima se dokazuje 
obrazovanje u inostranstvu ili stečena znanja, vještine i 
kompetencije, 

- ovjereni prevod obrazovne isprave ili drugog dokaza, 
ukoliko dokument nije na jednom od jezika u 
službenoj upotrebi u Bosni i Hercegovini, 

- dodatak diplomi u originalu ili ovjerenoj kopiji ukoliko 
ga izdaje inostrana visokoškolska ustanova, 

- prepis položenih ispita i ostvarenih ECTS bodova koji 
izdaje visokoškolska ustanova, ukoliko ustanova ne 
izdaje dodatak diplomi, 

- prepis položenih ispita ukoliko je obrazovna isprava 
stečena u zemlji koja nema ECTS sistem bodova, 

- službeni plan i program studija u originalu ili preuzet 
sa web stranice obrazovne ustanove odnosno njegov 
sažetak sa naznačenim linkom na kome se program 
može pronaći, u prevodu ili na engleskom jeziku, koji 
mora odgovarati planu i programu studija po kojem je 
podnosilac zahtjeva studirao, 

- ovjerene kopije prethodno stečenih obrazovnih isprava 
ukoliko iste imaju uticaj na ukupno stečeno visoko 
obrazovanje, 

- biografija na obrascu European Curriculum Vitae, 
- kopija isprave o državljanstvu ili izjava podnosioca 

zahtjeva da ne posjeduje državljanstvo, 
- dokument kojim se dokazuje promjena imena i/ili 

prezimena, 
- završni rad ukoliko je isti prethodio sticanju 

obrazovnog uvjerenja, u originalu, kopiji ili 
elektronskom formatu, 

- izjavu o saglasnosti podnosioca zahtjeva za provjeru 
informacija o stečenom obrazovanju, 

- potvrda o uplati naknade za troškove postupka. 
(4) Uz zahtjev za priznavanje perioda studija te neformalnog 

obrazovanja i informalnog učenja prilažu se sljedeći 
dokumenti: 
- indeks ili druga isprava kojom se dokazuje završeni 

period studija, stečena znanja, vještine i kompetencije, 
izdata od obrazovne ustanove, centara za obuku i 
usavršavanje i drugih ustanova, kojim se potvrđuje da 
je nosilac obrazovne isprave djelimično završio 
odgovarajuće obrazovanje, odnosno stekao 
odgovarajuća znanja, vještine i kompetencije. 

- prepis položenih ispita i ostvarenih ECTS bodova koji 
izdaje visokoškolska ustanova, 

- prepis položenih ispita ukoliko je obrazovna isprava 
stečena u zemlji koja nema ECTS sistem bodova te 
službeni plan i program studija u originalu ili preuzet 
sa web stranice obrazovne ustanove sa naznačenim 
linkom na kome se program može pronaći, u prevodu 
ili na engleskom jeziku, koji mora odgovarati planu i 
programu studija po kojem je podnosilac zahtjeva 
studirao, 

- u slučaju neformalnog obrazovanja i informalnog 
učenja, dokumenti kojima se dokazuje stečeno 
neformalno obrazovanje te informalno učenje, 

- ovjerene kopije prethodno stečenih obrazovnih isprava 
ukoliko iste imaju uticaj na ukupno stečeno visoko 
obrazovanje, 

- biografija na obrascu European Curriculum Vitae, 
- kopija isprave o državljanstvu, ili izjava podnosioca 

zahtjeva da ne posjeduje državljanstvo, 
- dokument kojim se dokazuje promjena imena i/ili 

prezimena, 
- izjava o saglasnosti podnosioca zahtjeva za provjeru 

informacija o stečenom obrazovanju, 
- potvrda o uplati naknade za troškove postupka. 

(5) U slučaju da zahtjev, shodno odredbama ovog člana nije 
potpun, ili se na osnovu informacija sadržanim u zahtjevu ne 
može dobiti potpuni uvid u završeni period studija, stečeno 
znanje, vještine i kompetencije, podnosiocu zahtjeva ostavlja 
se rok od maksimalno 30 dana za upotpunjavanje zahtjeva i 
dostavljanje odgovarajućih dokumenata i informacija. 

(6) Ukoliko se zahtjev, shodno odredbama ovog člana, ne 
upotpuni u ostavljenom roku, isti će biti odbačen kao 
neuredan. 

Član 7. 
(1) Postupak priznavanja provodi kancelarija za 

priznavanje/komisija fakulteta/komisija univerziteta (u 
daljem tekstu organ za priznavanje). 

(2) Sastav i način rada organa za priznavanje propisaće se 
posebnim pravilnikom u roku od 30 dana od dana donošenja 
ovog Pravilnika. 

Član 8. 
(1) Informacije o postupku i kriterijima akademskog 

priznavanja inostranih obrazovnih isprava, perioda studija, 

neformalnog obrazovanja i informalnog učenja trebaju biti 
javno dostupne. 

(2) Postupci priznavanja dio su unutrašnjeg sistema osiguranja 
kvaliteta te, kao i ostale djelatnosti visokog obrazovanja, 
podliježu vanjskom vrednovanju, u skladu sa postojećim 
propisima. 

Član 9. 
(1) U postupku akademskog priznavanja obrazovne isprave, 

perioda studija, stečenih znanja, vještina i kompetencija 
organ za priznavanje može izvršiti provjeru vjerodostojnosti 
isprave odnosno podataka o stečenom obrazovanju. 

(2) Provjeru vjerodostojnosti organ za priznavanje može izvršiti 
direktno ili posredstvom CIP-a. 

(3) Ukoliko postoje, troškove provjere vjerodostojnosti snosi 
podnosilac zahtjeva. 

Član 10. 
(1) Postupak priznavanja obuhvata provjeru vjerodostojnosti iz 

člana 9. ovog Pravilnika, administrativnu i stručnu obradu 
zahtjeva te vrednovanje prethodnog obrazovanja na osnovu 
dostavljenih dokumenata. 

(2) Administrativna provjera odnosi se na utvrđivanje sadrži li 
dostavljeni zahtjev svu potrebnu i valjanu dokumentaciju te 
da li ga je podnijelo ovlašteno lice. 

(3) Stručna provjera podrazumijeva utvrđivanje informacija o 
obrazovnom i kvalifikacijskom sistemu zemlje u kojoj je 
izdata inostrana obrazovna isprava, statusu ustanove koja je 
izdala obrazovnu ispravu te sve informacije o stečenoj 
obrazovnoj ispravi odnosno obrazovanju: 
a) Informacije o obrazovnom i kvalifikacijskom sistemu 

zemlje te statusu ustanove obuhvataju informacije o 
postojanju nacionalnog kvalifikacijskog okvira te 
njegovoj povezanosti sa Evropskim kvalifikacijskim 
okvirom za cijeloživotno učenje (EQF-LLL) i ako je 
primjenjivo sa Kvalifikacijskim okvirom evropskog 
prostora visokog obrazovanja (QF-EHEA), statusu 
obrazovne ustanove i obrazovnog programa te sve 
druge informacije bitne za vrednovanje obrazovne 
isprave, perioda studija te stečenih znanja, vještina i 
kompetencija. 

b) Informacije o obrazovnoj ispravi, periodima studija, 
stečenim znanjima, vještinama i kompetencijama 
odnosno rezultatima učenja uključuju informaciju o 
nivou inostrane obrazovne isprave, perioda studija, 
stečenih znanja, vještina i kompetencija na osnovu 
informacije o položaju u kvalifikacijskom sistemu 
zemlje u kojoj su stečeni odnosno položaju u 
nacionalnom kvalifikacijskom okviru (ukoliko 
postoji), povezanosti sa Evropskim kvalifikacijskim 
okvirom za cjeloživotno učenje i ako je primjenjivo sa 
Kvalifikacijskim okvirom evropskog prostora visokog 
obrazovanja, te informacije o nivou završenog 
obrazovnog programa, perioda studija, stečenih znanja, 
vještina i kompetencija prema UNESCO-voj 
Međunarodnoj standardnoj klasifikaciji obrazovnih 
programa, ISCED. 

c) Informacije o obrazovnoj ispravi, periodima studija i 
stečenim znanjima, vještinama i kompetencijama 
uključuju i informacije o pravima koja se stiču u zemlji 
u kojoj je obrazovanje i učenje stečeno i usvojeno, o 
mogućnosti za sticanje obrazovanja kroz vrednovanje 
neformalnog i informalnog učenja te sticanje 
obrazovanja, djelimično ili u cjelini, na daljinu te 
osiguranjem kvaliteta za oblik obrazovanja na daljinu. 

(4) Vrednovanjem dostavljenih dokumenata treba da se utvrdi 
da li su razlike između inostrane obrazovne isprave, perioda 

studija, stečenih znanja vještina i kompetencija toliko 
značajne da bi se dopustilo priznavanje. Posebno se treba 
utvrditi da li su razlike u ključnim elementima jednog ili više 
programa koji su vodili do obrazovne isprave, perioda 
studija nekog studijskog programa, te neformalnog 
obrazovanja i informalnog učenja toliko značajne da se 
obrazovna isprava, periodi studija ili rezultati učenja ne bi 
mogli priznati. 

(5) Pri vrednovanju obrazovne isprave, perioda studija, 
neformalnog obrazovanja i informalnog učenja organ za 
priznavanje treba utvrditi da li postoje bitne razlike koje će 
voditi do nepriznavanja, pri čemu posebno uzima u obzir: 
- nivo obrazovne isprave, studijskog programa, 

neformalnog obrazovanja i informalnog učenja u 
zemlji u kojoj je obrazovanje stečeno, 

- radno opterećenje studijskog programa, perioda studija 
na datom studijskom programu, neformalnog 
obrazovanja i informalnog učenja izraženo kroz ECTS 
ili neki drugi bodovni sistem, sate obrazovanja ili 
učenja i slično, 

- na osnovu svih dostupnih informacija, kvalitet 
institucije i studijskog programa, neformalnog 
obrazovanja i informalnog učenja, 

- profil studijskog programa, neformalnog obrazovanja i 
informalnog učenja pri tome vodeći računa da li 
rezultati učenja stečeni neformalnim obrazovanjem i 
informalnim učenjem odgovaraju rezultatima učenja 
propisanim datim studijskim programom na 
Univerzitetu od najnižih rezultata učenja pojedinačnog 
predmeta do rezultata učenja na nivou obrazovne 
isprave. 

Član 11. 
(1) Ukoliko se potpuno priznavanje zbog bitnih razlika ne može 

dodijeliti, nadležni organ razmatra mogućnost alternativnih 
formi priznavanja: uslovnog, djelimičnog i alternativnog, u 
skladu sa principima i odredbama iz dokumenata 
spomenutih u članu 2. stav (3) ovog Pravilnika. 

(2) Uslovnim priznavanjem priznaje se obrazovanje podnosioca 
zahtjeva na nivou obrazovne isprave i dopušta se upis na 
studijski program uz ispunjenje nedostajućih uslova pristupa 
datom studijskom programu tokom samog studijskog 
programa. 

(3) Djelimičnim priznavanjem se priznaju samo pojedinačni 
bodovi odnosno rezultati učenja i podnosilac zahtjeva ima 
mogućnost da se upiše na studijski program nižeg nivoa od 
traženog i dobije izuzeće za položene predmete odnosno 
rezultate učenja. 

(4) Alternativnim priznavanjem se priznaje obrazovna isprava 
odnosno rezultati učenja nižeg nivoa od onog zahtijevanog 
od podnosioca zahtjeva ili se priznaje isti nivo, ali se 
omogućuje upis na studijski program sličniji od onog 
zahtjevanog od podnosioca zahtjeva. Postoji i mogućnost da 
se podnosiocu zahtjeva omogući specijalno obrazovanje van 
studijskih programa kako bi se eliminisale bitne razlike koje 
su prepreka nastavku obrazovanja zahtjevanog od 
podnosioca zahtjeva. 

(5) Ukoliko se ne može dodijeliti ni alternativna forma 
priznavanja, zahtjev podnosioca zahtjeva se odbija. U 
Rješenju o odbijanju priznavanja se iznose razlozi zašto se 
priznavanje ne može dodijeliti i kako podnosilac zahtjeva 
treba postupiti da mu se omogući nastavak obrazovanja. 

Član 12. 
(1) Zahtjev za priznavanje rješava se hitno, a najkasnije u roku 

od 60 dana od dana podnošenja urednog zahtjeva. 
 

(2) O zahtjevu se odlučuje rješenjem. 
(3) U obrazloženju rješenja, uz sadržaj propisan Zakonom o 

upravnom postupku FBiH/Zakona o upravnom postupku 
Republike Srpske, navode se sve relevantne informacije na 
osnovu kojih je donesena odluka u dispozitivu rješenja. 

(4) Protiv prvostepenog rješenja, podnosilac zahtjeva ima pravo 
izjaviti žalbu drugostepenom organu odnosno Senatu 
Univerziteta. 

(5) Nakon okončane procedure priznavanja original obrazovne 
isprave, odnosno dokaz o stečenom obrazovanju, znanju, 
vještinama i kompetencijama, vraća se podnosiocu zahtjeva, 
a sačinjava i za potrebe evidencije i arhiviranja zadržava 
njegova kopija. 

Član 13. 
(1) Visina naknade za troškove priznavanja utvrđuje se 

posebnom odlukom o cijeni provođenja postupka 
priznavanja. 

(2) Podnosilac zahtjeva oslobođen je troškova postupka 
priznavanja ukoliko ima status azilanta, lica kome je priznat 
izbjeglički status ili lica kome je priznat status supsidijarne 
zaštite. 

Član 14. 
(1) Univerzitet je obavezan voditi evidenciju i čuvati 

dokumentaciju o provedenim postupcima priznavanja. 
(2) Univerzitet je obavezan proceduru priznavanja učiniti 

dostupnom podnosiocima zahtjeva i objaviti je na web 
stranici Univerziteta. 

(3) Univerzitet je obavezan voditi evidenciju i čuvati 
dokumentaciju o provedenim postupcima. 

(4) U cilju vođenja statističkih podataka iz oblasti obrazovanja i 
analiza postupaka priznavanja, Univerzitet je obavezan 
dostaviti kopiju rješenja o priznavanju/odbijanju zahtjeva za 
priznavanje nadležnom ministarstvu obrazovanja i CIP-u. 

(5) U vremenskom periodu do sljedeće akreditacije, Univerzitet 
je obavezan da izvrši provjeru usklađenosti procedure 
priznavanja, u skladu sa članom 2., stav (3) i članom 8., stav 
(2) ovog Pravilnika. 

(6) U provjeri usklađenosti Univerzitet može zatražiti stručnu 
pomoć CIP-a. 

Član 15. 
Postupci priznavanja započeti prije stupanja na snagu ovog 

Pravilnika dovršiće se po odredbama ranijih propisa o 
akademskom priznavanju. 

Član 16. 
(1) Ovaj Pravilnik stupa na snagu danom usvajanja od strane 

Senata Univerziteta, a objavljuje se___________________. 
(2) Stupanjem na snagu ovog Pravilnika stavlja se van snage 

Pravilnik___________________ 
 

Broj 
Mjesto i datum:

MP ________________
potpis ovlaštenog lica 

 

MODEL PROPISA O PROFESIONALNOM 
PRIZNAVANJU INOSTRANIH 

VISOKOŠKOLSKIH KVALIFIKACIJA 

Preambula/pravni osnov za donošenja propisa, a u skladu sa 
ustavnim i zakonodavnim okvirom u Bosni i Hercegovini: 

Na osnovu 
člana…………._________________________(naziv donosioca 
propisa), dana ……………………donio je 

ZAKON/PRAVILNIK 
O PROFESIONALNOM PRIZNAVANJU INOSTRANIH 

VISOKOŠKOLSKIH KVALIFIKACIJA 

Član 1. 
(Predmet) 

(1) Pravilnikom/Zakonom o profesionalnom priznavanju 
inostranih visokoškolskih kvalifikacija (u daljem tekstu 
Pravilnik/Zakon) propisuju se ciljevi i principi, pojmovi, 
opšte odredbe, pravo na priznavanje, postupci i odgovornosti 
u priznavanju inostranih visokoškolskih kvalifikacija u svrhu 
pristupa neregulisanom tržištu rada u _______(naziv 
adminsitrativno-političke jedinice). 

(2) Akademsko priznavanje inostranih visokoškolskih 
kvalifikacija odnosno priznavanje u svrhu nastavka visokog 
obrazovanja vrše visokoškolske ustanove i isto je regulisano 
njihovim internim pravilnicima, a u skladu sa ovim 
Pravilnikom/Zakonom. 

Član 2. 
(Ciljevi i principi) 

(1) Cilj ovog Pravilnika/Zakona je olakšavanje mobilnosti radne 
snage, kao i poboljšanje i olakšavanje postupaka 
priznavanja. 

(2) Postupak priznavanja zasniva se na sljedećim principima: 
- Svako lice im pravo na pošteno priznavanje svoje 

kvalifikacije. 
- Postupci priznavanja su jednaki za sve. Nije dopuštena 

diskriminacija prema bilo kojoj stvarnoj ili 
pretpostavljenoj osnovi, kao što su: pol, rasa, seksualna 
orijentacija, fizički ili drugi nedostatak, bračno stanje, 
boja kože, jezik, vjeroispovijest, političko ili drugo 
mišljenje, nacionalno, etničko ili socijalno porijeklo, 
veza sa nekom nacionalnom zajednicom, imovina, 
rođenje, starosna dob ili neki drugi status odnosno bilo 
koja druga okolnost koja nije povezana sa vrijednošću 
inostrane obrazovne kvalifikacije čije se priznavanje 
traži; 

- Informacije o pravima na priznavanje, postupcima 
priznavanja i kriterijima vrednovanja su raspoložive i 
dostupne za sve podnosioce zahtjeva; 

- Kriteriji priznavanja su dosljedni, transparentni i 
pouzdani; 

- Jednom izvršeno vrednovanje iste visokoškolske 
kvalifikacije, treba se uzeti u obzir u svim sljedećim 
slučajevima; 

- Na svako rješenje o priznavanju se može podnijeti 
žalba. 

Član 3. 
(Pojmovi) 

U ovom Pravilniku/Zakonu koriste se pojmovi sa sljedećim 
značenjem: 

Priznavanje: Formalno potvrđivanje vrijednosti inostrane 
visokoškolske kvalifikacije od strane nadležne vlasti sa ciljem 
pristupa obrazovanju i/ili zapošljavanja. 

Profesionalno priznavanje inostrane visokoškolske 
kvalifikacije je formalno potvrđivanje visokoškolske kvalifikacije 
od strane nadležne vlasti u svrhu pristupa neregulisanom tržištu 
rada. 

Akademsko priznavanje inostrane visokoškolske 
kvalifikacije u svrhu nastavka obrazovanja je formalno 
potvrđivanje nivoa stečene kvalifikacije ili perioda studija u 
inostranstvu i provode ga visokoškolske ustanove na kojima se 
priznavanje traži te je u skladu sa njihovim internim pravilnicima i 
ovim Pravilnikom/Zakonom. 

Neregulisano tržište rada podrazumijeva tržište rada koje 
dozvoljava nosiocima priznatih inostranih visokoškolskih 

kvalifikacija direktan pristup istom, odnosno pristup bez posebnih 
uslova koji su definisani drugim propisima u vezi obavljanja 
određene profesije. 

Procjena ili vrednovanje je proces u kome se inostrana 
visokoškolska kvalifikacija razmatra u odnosu na kriterije 
definisane ovim Pravilnikom/Zakonom. 

Član 4. 
(Opšte odredbe) 

(1) U postupcima priznavanja primjenjuje se Konvencija Vijeća 
Evrope/UNESCO-a o priznavanju kvalifikacija u visokom 
obrazovanju u evropskoj regiji ("Službeni glasnik BiH", broj 
16/03-Međunarodni ugovori) i njeni prateći dokumenti. 

(2) Informacije o pravima na priznavanje, postupcima i 
kriterijima za profesionalno priznavanje inostranih 
visokoškolskih kvalifikacija se objavljuju na službenoj web 
stranici __________(naziv nadležne obrazovne vlasti i/ili 
organa nadležnog za priznavanje). 

(3) Rješenje o priznavanju donosi se na osnovu stručnog 
mišljenja Centra za informiranje i priznavanje dokumenata 
iz oblasti visokog obrazovanja (u daljem tekstu CIP), izdatog 
u skladu sa ovim Pravilnikom/Zakonom. 

(4) U postupku priznavanja, primjenjuje se Zakon o upravnom 
postupku…… 

Član 5. 
(Organ za profesionalno priznavanje) 

Postupak priznavanja provodi Ministarstvo obrazovanja…/ 
Odjeljenje za obrazovanje Vlade Brčko distrikta BiH. 

Član 6. 
(Pravo na priznavanje) 

(1) Pravo na priznavanje, pod uslovima utvrđenim ovim 
Zakonom/Pravilnikom imaju državljani Bosne i 
Hercegovine, strani državljani, lica bez državljanstva, lica 
kojima je dodijeljen izbjeglički status te lica kojima je 
priznat status supsidijarne zaštite. 

(2) Pravo na priznavanje, pod uslovima utvrđenim ovim 
Zakonom/Pravilnikom, imaju i lica koja iz opravdanih 
razloga i uprkos njihovim istrajnim naporima ne mogu 
dokumentovati svoju inostranu visokoškolsku kvalifikaciju. 

Član 7. 
(Pokretanje postupka) 

(1) Postupak profesionalnog priznavanja pokreće se 
podnošenjem zahtjeva nosioca kvalifikacije Ministarstvu 
obrazovanja…../Odjeljenju za obrazovanje Vlade Brčko 
distrikta BiH. 

(2) Uz zahtjev za profesionalno priznavanje, nadležnom 
ministarstvu/odjeljenju za obrazovanje podnose se sljedeći 
dokumenti: 
- Original stečene inostrane visokoškolske kvalifikacije 

ili ovjerena kopija (ili ekvivalentni zvanični dokument 
ili njegova ovjerena kopija), koja je dokaz za stečene 
rezultate učenja u inostranstvu; 

- Zvaničan prevod visokoškolske kvalifikacije ili druge 
evidencije, ako isti nije preveden na jedan od službenih 
jezika u Bosni i Hercegovini; 

- Originalni dodatak diplomi ili ovjerena kopija, ako isti 
izdaje visokoškolska ustanova; 

- Opis kvalifikacije i mogućnost zapošljavanja sa 
kvalifikacijom, izdat od visokoškolske ustanove, ako 
visokoškolska ustanova ne izdaje dodatak diplomi; 

- Kopija dokumenta kojim se dokazuje identitet 
podnosioca zahtjeva; 

- Dokument kojim se dokazuje promjena imena i/ili 
prezimena; 

- Potvrda plaćanja troškova postupka priznavanja; 

- Svojeručno potpisana izjava o pristanku, da su 
nadležni organi u postupku priznavanja ovlašteni 
provjeriti informacije o stečenoj kvalifikaciji. 

(3) Ukoliko je potrebno, mogu se zatražiti dodatni dokumenti 
kako bi se dobio potpuni uvid u stečeno obrazovanje 
podnosioca zahtjeva. 

(4) U slučaju da podneseni zahtjev, shodno odredbama ovog 
člana nije potpun, ili se na osnovu informacija sadržanim u 
zahtjevu ne može dobiti potpuni uvid u stečeno obrazovanje, 
podnosiocu zahtjeva ostavlja se rok od maksimalno 30 dana 
da upotpuni podneseni zahtjev i dostavi odgovarajuće 
dokumente i informacije. 

(5) Ukoliko podnosilac ne upotpuni svoj zahtjev u ostavljenom 
roku, podneseni zahtjev će se odbiti kao nepotpun. 

(6) U slučaju da je zahtjev potpun i podnesen od strane 
ovlaštenog lica, Ministarstvo obrazovanja…./Odjeljenje za 
obrazovanje traži mišljenje CIP-a. 

Član 8. 
(Procjena u postupku profesionalnog priznavanja) 

(1) Procjenu visokoškolske kvalifikacije u postupku profesional-
nog priznavanja, na zahtjev Ministarstva obrazovanja…./ 
Odjeljenja za obrazovanje vrši CIP. 

(2) Procjena inostrane visokoškolske kvalifikacije uključuje 
provjeru vjerodostojnosti inostrane visokoškolske 
kvalifikacije, interpretaciju visokoškolske kvalifikacije 
unutar nacionalnog kvalifikacijskog okvira ili unutar sistema 
kvalifikacija, kao i tumačenje statusa kvalifikacije, u sistemu 
osiguranja kvaliteta zemlje u kojoj je kvalifikacija stečena. 

(3) Na osnovu izvršene procjene konkretne visokoškolske 
kvalifikacije, CIP daje mišljenje koje sadrži: 
- Informacije o vjerodostojnosti inostrane visokoškolske 

kvalifikacije; 
- Informacije o nivou kvalifikacije unutar kvalifikacij-

skog sistema zemlje u kojoj je kvalifikacija stečena, 
kao i njeno upućivanje na Evropski kvalifikacijski 
okvir i Kvalifikacijski okvir Evropskog prostora 
visokog obrazovanja (Bolonja okvir), ukoliko je 
primjenjivo i dostupno; 

- Informacije o statusu ustanove i studijskog programa 
unutar sistema osiguranja kvaliteta uključujući 
informacije da li su ustanova i program eksterno 
vrednovani od agencije za osiguranje kvaliteta koja se 
nalazi u Evropskom registru osiguranja kvaliteta u 
visokom obrazovanja (EQAR), ako je primjenjivo i 
dostupno; 

- Informacije o profilu kvalifikacije (studijsko polje) 
uključujući informacije o profesionalnim pravima 
datih nosiocu kvalifikacije, informacije da li se 
zapošljavanje može odnositi na regulisanu profesiju, 
ukoliko je dostupno; 

- Broj dodijeljenih ECTS bodova (ako je dokumento-
vano) ili zvanična dužina studijskog programa, 
uključujući informacije o priznavanju prethodnog 
učenja, ako su dostupne. 

Član 9. 
(Okončanje postupka priznavanja) 

(1) Postupak priznavanja trebao bi se provoditi na najefikasniji 
način i trajati ne duže od 60 dana od dana podnošenja 
potpunog zahtjeva. 

(2) Postupak priznavanja okončava se donešenjem rješenja od 
strane Ministarstva obrazovanja…./Odjeljenja za obrazo-
vanje. 

(3) Rješenje iz prethodnog stava zasniva se na procjeni urađenoj 
od CIP-a, u skladu sa ovim Pravilnikom/Zakonom. 

(4) Rješenje o priznavanju sadrži akademski naziv na izvornom 
jeziku, i gdje je odgovarajuće, opisni prevod na jezik u 
službenoj upotrebi u Bosni i Hercegovini. U obrazloženju 
rješenja se uključuju sve informacije bitne za izdavanje 
rješenja, uključujući informacije iz mišljenja koje je izdao 
CIP. 

(5) Ako se ne može izdati pozitivno rješenje, iz razloga 
navedenih u mišljenju CIP-a, Ministarstvo 
obrazovanja…../Odjeljenje za obrazovanje će u tom slučaju 
izdati rješenje kojim se zahtjev odbija (negativno rješenje) i 
koje sadrži razloge zbog kojih zahtjevu nije moglo biti 
udovoljeno. 

(6) Na odluku Ministarstva obrazovanja…/Odjeljenja za 
obrazovanje donesenu po zahtjevu za priznavanje, može se 
izjaviti žalba drugostepenom organu odnosno… 

Član 10. 
(Troškovi postupka) 

(1) Troškovi postupka priznavanja pokrivaju stvarne troškove 
postupka i ne mogu biti veći od 200,00 konvertibilnih 
maraka, a što se reguliše posebnom odlukom Ministarstva 
obrazovanja…/Odjeljenja za obrazovanje. 

(2) Podnosilac zahtjeva je oslobođen troškova postupka 
priznavanja, ako se radi o licu tražiocu azila, licu koje ima 
status izbjeglice ili licu koje ima status supsidijarne zaštite. 

Član 11. 
(Evidencija) 

(1) Nadležni organ za priznavanje je obavezan da čuva podatke 
o postupcima priznavanja elektronski i u standardiziranoj 
formi, kao i dokumentaciju o provedenim postupcima 
priznavanja. 

(2) U svrhu vođenja statističkih podataka iz područja 
obrazovanja i u svrhu analize rezultata priznavanja, nadležni 
organi za priznavanje dat će CIP-u pristup pojedinačnim 
podacima koji se odnose na postupke priznavanja. 

(3) Alternativno, organ za priznavanje dostavlja CIP-u godišnji 
izvještaj o rezultatima priznavanja. 

Član 12. 
(Završne odredbe) 

(1) Kvalifikacije stečene u republikama bivše Jugoslavije prije 
4. aprila 1992. godine, nisu predmet postupka priznavanja, 
kao i obrazovne isprave čije automatsko priznavanje je 
propisano posebnim sporazumima potpisanim između Bosne 
i Hercegovine i drugih zemalja. 

(2) Postupci priznavanja započeti prije stupanja na snagu ovog 
Pravilnika/Zakona završit će se prema odredbama ranijih 
propisa o profesionalnom priznavanju. 

(3) Ovaj Pravilnik/Zakon stupa na snagu danom objavljivanja u 
″Službenom glasniku… 

(4) Stupanjem na snagu ovog Pravilnika/Zakona, stavlja se van 
snage Pravilnik/Zakon o priznavanju…. 

(5) Na sve što nije propisano ovim Pravilnikom/Zakonom 
primjenjivat će se odredbe Zakona o upravnom postupku… 

 

Broj: 
Mjesto i datum:

MP  _______________
potpis ovlaštenog lica 

 

 
Temeljem članka 45. stavak 1. alineja 7. Okvirnog zakona o 

visokom obrazovanju u Bosni i Hercegovini ("Službeni glasnik 
BiH", broj 59/07, 59/09), Centar za informiranje i priznavanje 
dokumenata iz područja visokog obrazovanja donosi 

